ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

480. fundur byggðarráðs Húnaþings vestra haldinn mánudaginn 26. febrúar 2007 kl. 10:00 á skrifstofu sveitarstjóra, Félagsheimilinu Hvammstanga.

 Dagskrá:

1. Skólaakstur – Ágúst Jakobsson, skólastjóri.

2. Fundargerð Heilbrigðisnefndar Norðurlands vestra.

3. Bréf Agnars Norlands.

4. Bréf Sigurðar Þórs Ágústssonar.

5. Bréf Samgöngunefndar Alþingis. – Tillaga til þingsályktunar, Samgönguáætlun 2007-2018. – www.althingi.isaltext/133/s/0853.html
6. Drög að verklagsreglum um innheimtu sorpeyðingargjalds á búrekstur og hesthús.
Afgreiðslur:

1. Til fundar er mættur Ágúst Jakobsson, skólastjóri til viðræðna um skólaakstur í sveitarfélaginu.  Samþykkt að fela skólastjóra að útbúa útboðsgögn vegna skólaaksturs.
2. Lögð fram til kynningar fundargerð Heilbrigðisnefndar Norðurlands vestra.

3. Lagt fram bréf frá Agnari Norland, þar sem hann fer fram á að álagt hreinsunargjald vegna rotþróar í Hindisvík verði fellt niður.  Byggðarráð felur sveitarstjóra og forstöðumanni tæknideildar að fara yfir erindið.
4. Lagt fram bréf frá Sigurði Þór Ágústssyni.  Tæknideild falið að kynna honum samþykktir sveitarstjórnar um stækkun á dreifikerfi Hitaveitu Húnaþings vestra utan núverandi veitusvæða. Sveitarstjóra falið að svara erindinu að öðru leyti.
5. Lagt fram bréf Samgöngunefndar Alþingis. – Tillaga til þingsályktunar, þar sem óskað er umsagnar um samgönguáætlun 2007-2018. Sveitarstjóra falið að koma á framfæri við samgöngunefnd áherslum sveitarstjórnar Húnaþings vestra í samgöngumálum, sem lagðar voru fram á fundi með Vegagerðinni  í janúar sl. 
6. Meirihluti leggur fram drög að verklagsreglum um innheimtu sorpeyðingargjalds á búrekstur og hesthús.  Vísað til afgreiðslu á næsta fundi byggðarráðs.                                                                                                  Samþykkt að taka á dagskrá:
7. Bréf frá Sigríði Tryggvadóttur forstöðumanni bóka- og skjalasafns vegna fjarfundabúnaðar.  Fram kemur að endurnýja þarf fjarfundabúnaðinn. Sigríður er mætt á fundinn til að skýra frá stöðu mála.  Byggðarráð samþykkir að endurnýja búnaðinn.  Skólastjóra og forstöðumanni bóka- og skjalasafns falið að skila inn áætluðum heildarkostnaði við endurnýjun og rekstur búnaðarins á næsta fundi byggðarráðs.
8. Lögð fram eftirfarandi tillaga vegna afsláttar af fasteignaskatti elli- og örorkulífeyrisþega:

Reglur um niðurfellingu fasteignaskatts  til tekjulágra elli- og örorkulífeyrisþega eru vegna íbúðarhúsnæðis þeirra til eigin nota og fyrir þá sem eiga lögheimili í Húnaþingi vestra.  Niðurfellingin er tekjutengd og miðuð við árstekjur  skv. nýjasta skattframtali, þ.m.t. eigna- og fjármagnstekjur. og tekur einungis til fasteignaskatts.
Tekjuviðmiðun:

Fyrir einstaklinga:
a) Með heildartekjur allt að kr. 1.800.000 fær 100% afslátt

b) Með tekjur umfram kr.  2.500.000 enginn afsláttur

Fyrir hjón og samskattað sambýlisfólk:
a) Með heildartekjur allt að kr. 2.600.000 fær 100% afslátt

b) Með heildartekjur umfram kr. 3.400.000 enginn afsláttur.
Ef tekjur eru skv. framangreindu bili er veittur hlutfallslegur afsláttur
1. Elli- og/eða 75%örorkulífeyrisþegi hefur heimild  til að leggja fram tekjuvottorð vegna tekna næstliðins árs, og breytast þá tekjuforsendur skv. ofangreindu tekjuviðmiði

2. Skilyrði fyrir niðurfellingu er að viðkomandi búi sjálfur í húsnæðinu og hafi ekki af því leigutekjur.

3. Ef um hjón eða sambýlisfólk er  að ræða, ræður aldur þess sem fyrr verður 67 ára án tillits til þess hvort þeirra er skráð fyrir eigninni.

4. Við andlát maka styrki sveitarsjóður eftirlifandi um  sömu upphæð og nemur álögðum fasteignaskatti ársins.

 Byggðarráð samþykkir tillöguna.

9. Oddur Sigurðarson lagði fram eftirfarandi fyrirspurn:                                       Vegna hitaveitumála óska ég eftir eftirfarandi upplýsingum fyrir næsta fund byggðarráðs.
1. Er haft reglulegt eftirlit/ástandsskoðun á brunnum Hitaveitu Húnaþings vestra?

2. Ég óska eftir að fá útskrift úr gögnum Hitaveitu Húnaþings vestra, þar sem fram kemur ástand á brunnum hitaveitunnar þegar þeir voru síðast skoðaðir?
3. Þegar ljóst var að bilun var í aðalæð hitaveitunnar í Hvammstangabraut þann 9. febrúar s.l. var ekki unnt að stytta þann tíma sem var hitaveitulaust t.d. með bráðabirgðaviðgerð, með tilliti til þess mikla frosts sem var þann dag?

4. Var 9.2.2007 haft samband við alla þá húseigendur sem eiga hús á Hvammstanga, en búa ekki að staðaldri í þeim og eru tengd við hitaveituna?

Sveitarstjóra og forstöðumanni tæknideildar falið að svara fyrirspurninni.

Fundargerð upplesin og fundi slitið kl. 12:30.
Heimir Ágústsson(sign.),

Rakel Runólfsdóttir(sign.),

Elín R. Líndal(sign.),


Guðrún Ragnarsdóttir, fundarritari(sign.).

Áheyrnarfulltrúi:

Oddur Sigurðarson(sign.).

